
Yesusu ulla alen yoo jani, awonanihans same mini tane 
kulei ikke. “Annie mini” net ikke yano. Same minen 
holamat culu asiti baee minakat yoga kulanoda ikke. 
Same minen yoo minakat ulla 
alen yoo hakan minakachi 
abba hararani culu 
assi baee’ani.



Yesusu “Ani mari keei kineha manita qixansane. Mari 
qixansene manenin esanin heitenunta fanqali walli 
orosane.” Yeesa. Yesusu rehochi keeoch zakin same 
miniha mareeu. Awonanus xudaniyanin Yesusu sama laqi 
oroqei, gomunku amo aqesi xudumbasigan telosi.



Hikan barech keisi amananu Yesusu fanqali wali 
orosanosaga amanitanin yoo. Yesusu dalin mexu 
dagunan fanqalin walami yeei. Isu waluna biren 
reta amananisi xahunu? Xumanchu maxaafu 
retogan Yesusuba maragat 
rosisanone. Folu malich 
anana iko yu yesusin 
mexoma ihema yana.

Qarichinin 
mexedomata heiu 



Yohanise hiragi maxaafu, xumancho maxaafan zakisibi, 
same minu habanka culu assanuando kulanone. 
Horarichin malalsisanosi ame minu magani mini ihuans.  
Maganu hudabanin yooi ikoda onsholus yooi same 
minenet. 



Magani soqamanu wolu same minen heita qochatut 
maganu gonitasya. Reti keei same mini marto amananu 
Maganu gonitasya. Isot ananat ananata 
gemaruta Magani gemartau.  Gemarta 
gemaroch matus: ATI NESI QEGUKI 
DUNTI HUNDANK MINAGADINA 
MINABOKICH MAGANI OSUTA ATI 
DORITONTINE BIKIHA 
ABA. HITINTA 
AMO MAGANIHA 
QESAKATA 
KALANUHA 
ATENTINE. 
(Yohanise 
hiragana 5:9)



Xumancho maxaafi zaki hegegon yoo lagati same miniha 
“Harota iyerusalema” yitau. Abis abis hararata, qeraru 
hiluti yosi. Hilusin abis itisakata bonqakata ike ulla 
kinakachi hujatameha. Badisi hundunku gochu ababanua 
kinichi hujatameha!



Hikuru itisata ike kinakach hujatanto gochakat xufant 
kasumbara. Hano azi angi keei xundo… AMILEE! Hore 
same mini azus basa culu assi bae’ea. Badus mucuro 
worqich hujatameha, ka gag motama agudano 
gagaunkus. Hore 
woqakasi worqichet 
hujatantei.



Dani baeei, hachata asano lagu Magani onsholi bechich 
buqan zazayoha. Lagisi gangon hacha asita haqakat 
kasantei, wona edenan xali yohara ikke. Ku haqakati abisi 
ananakata. Tona lamu hagara ananata ananata laluta 
ataha kenu, aganan aganan ananata lalu ataihu. Haqakasi 
bonxu amonchisi mina boki zabineha tamanua.



Same minu arichuta indo aganchuta cakisun hasumbua.  
Magani gagisi abinunku malalsisano cakin same miniha 
winsheha. Hikan ban tunuta ankariha yenoru horen 
yoobia.



Horen hikane yoo amezanat ulla yoo kenich ananakata.  
Hundunkusan manin rochanteharani jalakaga ikahara. 
Oruti holla butakati mexoman hixita itau. Hore zobonku 
borakaga bura’a itau. Qarichunku “I kesama dunie alen 
mexuti genatut mexontasa ilitabaa.”  Yeei.



Kululenas xundami jata, 
ikke xahu same minich 
faaoga hind yinam. 
Mexiti ajifi lagat horen 
macocantumbaba. 
Mexuhu baantumbani 
gagasa ititumbani. 
Gochakantasin qirqirat 
yoobia, gajajuntis same 
minen mogaanu yoobia. 
Qophananunku yoobia, 
fooli shanunku yoobia, 
kilanunku yoobia indo 
udanunku yoobia. 
Mexuru baxila yenoru 
hikane yoobia.



Same minen onati injijiti 
horen yoobia. Mat matita 
jata Magani minadabu ulla 
alen yoo hechan illita 
kichechakach keeio abisi 
keei yartau.  Same minen 
Maganu hundi injijinta 
illechisa shinshano.



Same minen rehut yoobia. Magani minadabu isinin 
bargami hinati hechan heano. Yaranati, kichechu, xidati 
horen heabaa. Mossu, rehuti, onati heabaa. Same minen 
yoo manu horunkus Magnin bargam hinati doli bajigon 
heanua.



Hundichis basus xahu same minu Yesusin amanant 
heitona isu macoto gonina meselakata ossohanti 
garadakahanti ihano. Same minen holchi hecha 
maxaafa yeno maxaafunku yoou. Mani sumakat 
azentas kitabanteha. Aye samakat 
kitabentehando degenanla? 
Yesusa amanito 
kenaka suma. 

Kisi sumu 
hikane yola?



Xumanchu maxaafi zakanchisi lagakat same mini tane 
kohisoneta kultaneru malalsisanuara. “Xumanchu ayanu 

izechunti ‘waliyehe!’ yitau. Ka lagata macocanoha hichata 
sagaboha walun agures. Aysis hasho manchu wali keei 

xalanka mexura batunan hecha woha aqun.”



Same minu, chulu assi baee Magani minu

Magani lagan, xumancho maxaafi azen yoo heesa

Dagamo azzu

Yohanise wongela 14; 2 Qoeontosa 5; 
Yohanise hiragan 4, 21, 22

“Lagake hiiratut caka attau.”
Gemaro maxaafan 119:130



Gofinatu



Xumancho maxaafan yoo hesakat qocene ni 
magani taneha naoti isu danguntas hasanonega kultane.

Naot hilara hujantomiga Maganu daganua, isunkas Maganu 
baxilla yano. Baxilibi benus rehuta, xahu ikodani Maganu 
abishsh itanoke ikko bii mexuna yosi betu ki qoda baxilike 
taneha masqalan cancal yii rehunta sokosi.  Achene Yesusu 

rehoch keii same mine mareu!  Yesusan amanitontichi 
baxilaken aguruntake xamtontisida, isu aguranoke! Isun te 

tesu ki azen heota walano. Atini isin hinatiha heiant.

Kun garita ikoga amanitontich, Maganu hitiguta yii:
Dakute Yesusa, ati Maganu ikontiga amanem, hitigunta amo 

baxilie bikiha retota manchu iki waltent, tesu amo rehoch keei 
folinin yont. Agur dag hechae azi a’ag baxilaen shinshei, 

harot hechati heitae, matu bari amonchi hinati doliha kesan 
heiota kiba maram. Kesi macocuntaa kesa betuki 

ikk heinta kalei. Amiin. 

Xumanchu maxaafa baren baren seregitan ke’ech 
Maganin hassaw! Yohanise wongelan 3:16 

